
CONCELLO DE VAL DO DUBRA (A Coruña)

ANUNCIO  CONVOCATORIA E BASES REGULADORAS DO CERTAME DE
DEBUXOS E RELATOS OU POEMAS, CO GALLO DO DÍA DAS LETRAS

GALEGAS

Expediente: 2024/X999/000073

A Xunta  de  Goberno  Local,  en  Sesión  Ordinaria  de  data  11/04/2024,  aprobou  a
convocatoria  e  as  bases  reguladoras  do  Certame  de  debuxos  e  relatos  ou  poemas,
modificadas por Resolución da Alcaldía número 263/2024, de data 18/04/2024, que se
anexan a continuación: 

BASES  DO  CERTAME  DE  DEBUXOS  E  RELATOS OU  POESÍAS
CONVOCADO POLO CONCELLO DE VAL DO DUBRA CO GALLO DO DÍA
DAS LETRAS GALEGAS 2024

Co ánimo de promover a participación  da veciñanza da localidade  no mantemento e
difusión da lingua galega, o Concello de Val do Dubra convoca un certame con motivo
do Día das Letras Galegas.

1. OBXECTO:
O obxecto deste certame de debuxo e relatos ou poemas é fomentar a sensibilización,
participación e coñecemento da lingua galega entre toda a veciñanza do municipio.

2. TEMÁTICA:
O tema xeral é o das Letras Galegas. 
Nos debuxos os máis pequenos  poden reflectir como ven a lingua, de que cor a ven,
debuxar en que sitios a empregan e con quen, etc. 
No caso dos relatos e poemas deberán tratar sobre a importancia que o participante
concede ao feito de ter unha lingua propia e á súa conservación. 

3. PARTICIPANTES:
As persoas participantes deberán estar empadroadas no Concello de Val do Dubra. 
Tamén  poden  participar  as  crianzas  menores  de  idade  escolarizadas  nos  centros
educativos sitos no municipio, aínda que non estean empadroadas do Concello de Val do
Dubra.

Requisitos de idade:
Certame de debuxo: nenos e nenas de idades comprendidas entre os 3 e os 6 anos 
Certame de relato e poesía, que comprenderá tres categorías:
- nenos e nenas entre os 7 e os 13 anos
- nenos e nenas entre os 14 e os 17 anos
- categoría adulta: de 18 anos en diante

4.   EXTENSIÓN E FORMATO:  
Este apartado aplicarase só aos relatos e poemas, pois os debuxos serán libres.
Redacción dun texto ou un poema en lingua galega, dunha extensión máxima de 2 follas
por ambas caras, que desenvolva unha idea orixinal e creativa sobre a materia a tratar.

5. PRESENTACIÓN:
Os  debuxos,  relatos  e poemas presentaranse  por  escrito,  e  serán  entregados  aos
profesores-titores do colexio respectivo (en caso de menores escolarizados no concello),
onde serán recollidos despois pola responsable do Servizo de Normalización Lingüística
do concello; no caso de adultos ou menores non escolarizados no concello entregaranse
presencialmente no Servizo de Normalización Lingüística ou no enderezo electrónico
andrea.muino@valdodubra.gal. 

Para manter o anonimato á hora de corrixir os traballos, cada participante entregará dous
sobres. No primeiro introducirá o relato asinado con un pseudónimo e no segundo un
papel  cos  seus  datos  (nome,  apelidos,  DNI,  idade,  correo  electrónico  e  número  de
teléfono). En ambos sobres débese escribir por fóra o pseudónimo co que se asinou o
relato e o certame (debuxo/relato ou poesía) e categoría (rangos de idade) na que se
participa.

No  caso  de  que  a  presentación  se  faga  por  correo  electrónico  ao  enderezo
andrea.muino@valdodubra.gal,  débense  enviar  dous  arquivos  Word,  contendo  o
primeiro  deles,  denominado  “creación”,  a  obra  que  se  presenta  ao  certame,  o
pseudónimo e  o certame e  categoría  na que  se participa;  e  o  segundo,  denominado
“plica”, o pseudónimo e os datos persoais que se esixen no parágrafo anterior.

6. PRAZO:
Os traballos que opten a este certame poderán presentarse desde o 15 de abril ata o
vindeiro día 13 de maio de 2024 ás 15:00 horas.

7. PREMIOS:
O  xurado  reunirase  para  valorar  os  traballos  presentados  e  outorgará  os  premios,
dotados, para cada unha das categorías, dun vale de 50 euros para a compra de libros en
galego na Libraría Ler, sita no municipio de Val do Dubra, procurando así a animación á
lectura da nosa veciñanza a través da compra no comercio local, ademais do obxectivo
principal da posta en valor da lingua propia. 

O vale será válido ata o 30 de xuño de 2024, polo que haberá que mercar os libros antes
desa data.

Os premios serán entregados polo alcalde do Concello de Val do Dubra o día 16 de maio
ás 20:00 horas da tarde no Salón de Actos da Casa da Cultura.

O mesmo día realizarase tamén un maratón de lectura onde se lerán fragmentos de obras
literarias escritas en galego.

Os debuxos  e  relatos  ou poemas  gañadores  expoñeranse  na  Biblioteca  Municipal  e
asemade na páxina web do concello. 

8. XURADO:
O xurado estará integrado polas seguintes persoas:
- Presidente: o alcalde do Concello de Val do Dubra
- Vogais:  Ana Calviño Canedo, axente de emprego e desenvolvemento local;  Carlos
Nieto Vilas, persoal de cultura e Cristina Sanín Míguez, mestra especialista en audición
e linguaxe e coordinadora do equipo de dinamización da lingua galega (EDLG) dos
dous colexios municipais.
- Secretaria: Andrea Muíño Quintáns, técnica de normalización lingüística.

Se se presentase algunha dúbida sobre a interpretación destas bases ou calquera outra
circunstancia non prevista nelas, será resolta polo xurado.

9. CRITERIOS DE VALORACIÓN DOS TRABALLOS:
-Grao de orixinalidade da idea creativa
-Grao de desenvolvemento da idea
-Calidade lingüística do texto (no caso do concurso de redacción e poesía)
-Calidade da redacción (no caso do concurso de redacción e poesía)

10. CRÉDITO ORZAMENTARIO:
Existe  crédito  no  vixente  orzamento  por  importe  de  200  euros  na  aplicación
orzamentaria  334.22699. 

11. PUBLICIDADE:
As  presentes  bases  serán  publicadas  na  sede  electrónica  municipal  e  remitirase  un
extracto á Base de Datos Nacional de Subvencións. 

12. DATOS DE CARÁCTER PERSOAL:

Os  datos  persoais  obtidos  neste  procedemento  serán  tratados  na  súa  condición  de
responsable polo Concello de Val do Dubra, coa finalidade de levar a cabo a tramitación
administrativa que derive da xestión deste procedemento. 

Val do Dubra, 18 de abril de 2024

O alcalde, Diego Luís Díaz Méndez

C
V
D
:
 
C
G
Z
L
t
0
E
u
0
t
Q
b
n
p
Z
y
k
O
V
T

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

mailto:correo@valdodubra.gal

		2024-04-18T14:39:05+0200
	78805510N DIEGO LUIS DIAZ (R: P1508900F)




